
ДЕЛЕГАЦИЈА ВО МЕШОВИТИОТ ПАРЛАМЕНТАРЕН КОМИТЕТ 

ЕУ-РЕПУБЛИКА МАКЕДОНИЈА

ЗАПИСНИК
од 13-тиот состанок на 

ДЕЛЕГАЦИЈАТА ВО 

МЕШОВИТИОТ ПАРЛАМЕНТАРЕН КОМИТЕТ

 ЕУ ‒ РЕПУБЛИКА МАКЕДОНИЈА 

Скопје, 3-4 декември 2015 година
Состанокот беше отворен на 3 декември во 15 часот со воведното обраќање на г. Кенан ХАСИПИ, копретседавач на Мешовитиот парламентарен комитет – ЕУ и Република Македонија. Г. ХАСИПИ ги поздрави реномираните гости г. Алојз ПЕТЕРЛЕ, копретседавач на Мешовитиот парламентарен комитет – ЕУ и Република Македонија, г. Аиво ОРАВ, амбасадор, делегацијата на ЕУ во Република Македонија, од името на Европската служба за надворешни дејствување и Европската комисија и г. Фатмир БЕСИМИ, потпретседател на Владата на Република Македонија задолжен за европски прашања.
Во своите воведни говори, претседавачите на Мешовитиот парламентарен комитет – ЕУ и Република Македонија, г. ХАСИПИ и г. ПЕТЕРЛЕ, им посакаa добредојде на сите членови на комитетот. 

1. Усвојување на нацрт-агендата 
Агендата беше усвоена со измени. Потточките два и четири во врска со имплементацијата на договорите од 2 јуни и 15 јули и целите од Пристапниот дијалог на високо ниво со посебен осврт на: владеење на правото, реформи во судството и борбата против корупцијата; изборната реформа и претстојните парламентарни избори; слободата на медиумите и дијалогот меѓу заедниците ги заменија местата на агендата. 
2. Усвојување на записниците од 12-тиот состанок на Мешовитиот парламентарен комитет – ЕУ и Република Македонија одржан на 26-27 ноември 2014 година во Стразбур
Записникот, според нацрт-документот, беше усвоен без забелешки. 

3. Размена на мислења со претставници на Владата на Република Македонија, Советот на Европската Унија и Европската комисија околу односите меѓу ЕУ и Република Македонија
Г. БЕСИМИ, потпретседателот на Владата на Република Македонија задолжен за европски прашања, нагласи дека Република Македонија го цени фактот што проширувањето сѐ уште е дел од агендата на ЕУ. Господин БЕСИМИ посочи дека Република Македонија ја зема предвид условната препорака за започнување на пристапните преговори. Тој изјави дека Република Македонија има јасен патоказ за евроинтеграциите. Република Македонија смета дека извештајот за напредокот правилно ја одразува ситуацијата за време на кризата. Господин БЕСИМИ го информираше комитетот за спроведувањето на политичкиот договор. Се усвои Законот за специјален јавен обвинител како и серија други закони со кои се уредува Државната изборна комисија. Господин БЕСИМИ извести и за средбата со граѓанското општество. Ја спомена подготовката на акцискиот план за итните реформски приоритети според препораките од Европската комисија. Истовремено се осврна и на мигрантската криза и посочи дека Република Македонија ќе даде сѐ од себе за да се справи со тоа прашање на најхуман начин. Зборувајќи за ИПА, г. БЕСИМИ изјави дека земјата ќе развие програма со помошта на ЕУ за зајакнување на капацитетот за ИПА со цел справување со недостатоците. Г. БЕСИМИ истакна дека Владата ќе продолжи со спроведување на препораките од извештајот. Тој изјави дека постои висок степен на поддршка за евроинтеграциите на земјата што ја цени поддршката од ЕУ.
Г. Аиво ОРАВ, амбасадор на ЕУ, делегацијата на ЕУ во Република Македонија, од името на Европската служба за надворешни дејствување и Европската комисија, ѝ посака добредојде на опозицијата во комитетот и посочи дека вклученоста на опозицијата е дел од демократијата. Господин Орав изјави дека сѐ уште постои потреба од подобрување во областа на владеењето на правото, судските реформи, слободата на изразување и борбата против корупцијата наведени во итните реформски приоритети. Потребно е да се изрази политичка волја за независноста на судските институции. Господин ОРАВ нагласи дека тоа е важно сега кога земјата постигнува напредок, особено имајќи ги предвид позитивните развои во соседството. 
По паузата следуваше кратка дебата. Дебатата се осврна на методологијата на ЕУ за процена на процесот на пристапување кон ЕУ. Се критикуваше временскиот распоред на новата методологија. Се спомена економијата на земјата како и потребата од реформи во судството. Дел од пратениците од Собранието го споменаа наводното незаконско гонење и затворање на Албанците. 
Во дебатата учествуваа следниве членови: ХАСИПИ (Собрание), ИБРАИМИ (Собрание), г-ѓа Лидија ДИМОВА (Собрание).
4. Спроведување на договорите од 2 јуни и 15 јули и целите на Пристапниот дијалог на високо ниво со посебен осврт на:
Оваа точка од агендата беше поделена на четири потточки. 
Владеењето на правото, реформите во судството и борбата против корупцијата
Првата потточка беше владеењето на правото, реформите во судството и борбата против корупцијата. Свое обраќање имаа г-ѓа ПЕТИР и г. ХАСИПИ.
Г. ХАСИПИ изјави дека Владата презема мерки за судски реформи во согласност со договорите и Пристапниот дијалог на високо ниво. Истакна дека тековниот проблем не е поврзан со законодавството, туку со неговото спроведување. Господин ХАСИПИ спомена дека судовите континуирано се справуваат со заостанатите предмети. Во поглед на борбата против корупцијата, усвоен е нов Закон за заштита на укажувачите.
Г-ѓа ПЕТИР изјави дека во една демократска држава не би требало да дојде до ваква политичка криза. Изјави дека ЕУ мора да преземе повеќе напори за да ѝ помогне на Република Македонија во надминување на внатрешните политички проблеми. Г-ѓа ПЕТИР нагласи дека Законот за заштита на личните податоци претставува суштински чекор кон интеграцијата во ЕУ, но воедно посочи и дека треба да се обезбеди независноста на судството. Г-ѓа ПЕТИР изјави дека Република Македонија е подготвена за започнување на пристапните преговори со ЕУ и ги повика сите земји членки да го поддржат членството на земјата во НАТО.
Во дебатата што следуваше се отвори прашањето околу слабиот напредок во поглед на реформите во судството. Исто така се дискутираше и потребата од распределба на ресурси на народниот правобранител. Се изнесе и се дебатираше и прашањето околу судот за човекови права.  Се спомена и Специјалното јавно обвинителство, при што дел од пратениците од Собранието изјавија дека институцијата се користи за напаѓање на опозицијата.
Дијалог меѓу заедниците
Втората потточка беше дијалогот меѓу заедниците. Свои обраќања имаа г. КОВАЧЕВ и г. ГРУБИ. Господин КОВАЧЕВ се осврна на Охридскиот рамковен договор. 
Господин КОВАЧЕВ нагласи дека е потребно да се спроведе целосна истрага околу инцидентите на насилство. Го истакна значењето од интеракцијата меѓу ученици од различни заедници и дека не треба да се дозволи да дојде до издвојување и сегрегација. КОВАЧЕВ изјави дека е важно Република Македонија да создаде едно заедничко разбирање за историјата на земјата и регионот. 
Господин ГРУБИ ја покани ЕУ да ѝ помогне на Република Македонија во врска со Рамковниот договор. Изјави дека темелите на мирот лежат во односите меѓу заедниците и дека меѓуетничкиот дијалог е исклучително важен. Господин Груби посочи дека мора да се вложат политички напори за целосна инклузија на сите граѓани. 
На дебатата што следуваше, некои од говорниците дискутираа за прашањето дискриминација против граѓани на Република Македонија со албанско етничко потекло. Беа споменати и одредбите од новиот изборен законик што треба да помогнат во дијалогот меѓу разните заедници. Тема на дискусија беа и предизвиците на минатото и образованието. 
Слободата на медиумите
Третата потточка беше темата на слободата на медиумите. Пред присутните се обратија г-ѓа ДИМОВА и г-ѓа СПИРАКИ.

Г-ѓа ДИМОВА изјави дека е вистина оти Република Македонија добила негативна оценка во последниот извештај, но изрази верување дека земјата има постигнато неверојатен напредок во поглед на усвојувањето закони. Посочи дека проблемот во земјата е со спроведувањето на законите. Г-ѓа ДИМОВА спомена дека е потребно подобрување на јавниот радиодифузен сервис. Изјави дека Република Македонија има проблем со пристапот до информации. 

Г-ѓа СПИРАКИ изрази длабока загриженост околу состојбата со слободата на медиумите и изразувањето во Република Македонија. Спомена дека работниот документ од ЕК го нагласува недостигот на транспарентност во медиумите во земјата. Г-ѓа СПИРАКИ се осврна и на едно писмо од Здружението на новинари на Република Македонија во однос на заканите и нападите против новинарите.
Во последователната дебата на оваа тема се спомена дека постои тековен дијалог во врска со новиот закон за слободата на медиумите. Беше посочено дека партиите од опозицијата немаат пристап до јавните радиодифузери. Европратениците порачаа дека постои потреба од усвојување на критериуми за медиумите, а не од закон што може да се применува селективно.  

Изборни реформи и претстојните парламентарни избори
Четвртата потточка беа изборните реформи и претстојните парламентарни избори. Свое обраќање имаа г. ИБРАИМИ и г. ПИЦУЛА.
Во својот говор г. ИБРАИМИ изјави дека постојат недостатоци во Избирачкиот список и дека голем број од имињата и адресите наведени во списокот не постојат. Господин ИБРАИМИ посочи дека е забележана употреба на фалсификувани лични карти за време на изборите и дека тоа се случувало со помош на Министерството за внатрешни работи. Господин ИБРАИМИ се осврна и на служењето со закани кон јавните сервиси и спречување на одредени лица да гласаат за време на изборите. Изјави дека слободата на медиумите има клучно значење за одржување на праведни избори. Господин ИБРАИМИ побара транспарентност на финансирањето на политичките партии и изборните кампањи. Господин ИБРАИМИ ги поздрави напорите на ЕУ за враќање на слободните и праведните избори во Република Македонија.
Господин ПИЦУЛА изрази надеж дека ќе се вклучат и независни експерти во составот на Државната изборна комисија. Нагласи дека без одложување треба да се именуваат членовите на ДИК, бидејќи ДИК мора да донесе клучни одлуки во врска со новиот генерален секретар, кадровските и многубројните технички прашања за да можат да се одржат кредибилни избори во април. Изјави дека е потребна ревизија на Избирачкиот список. Господин ПИЦУЛА посочи дека реформите во изборното законодавство треба да се гледаат како главната потпора што ја насочува Република Македонија кон интеграцијата во ЕУ.
Во последователната дебата се спомена дека со секои наредни избори во земјата се подобрува регистрацијата на избирачите. Осврнувајќи се на ДИК, беше посочено дека во својот состав комисијата ќе има 3 експерти, 3 члена од опозицијата и 3 члена од владејачката партија. Сите членови се согласија дека е потребна темелна ревизија на Избирачкиот список. 

Следниве членови зедоа учество во дебатата: г-ѓа ПЕТИР (европратеник), г-ѓа СПИРАКИ (европратеник), г. ПЕТЕРЛЕ (европратеник), г. КОВАЧЕВ (европратеник), г. ХАСИПИ (пратеник), г. ИБРАИМИ (пратеник), г-ѓа ДИМОВА (пратеник), г. ШИЛЕГОВ (пратеник), г. ЃОРЧЕВ (пратеник), г. МИЛЕВСКИ (пратеник), г-ѓа ДИМОВА (пратеник), г. НИКОЛОСКИ (пратеник), г. ГРУБИ (пратеник), г-ѓа БОНЕВА (пратеник), г-ѓа РАНГЕЛОВА (пратеник)
5. Размена на мислења со г. Никола ПОПОСКИ, министер за надворешни работи на Република Македонија 
Во своето обраќање, г. ПОПОСКИ ѝ се заблагодари на ЕУ за обезбедената помош за Република Македонија. Господин ПОПОСКИ се осврна на различни теми, вклучувајќи го последниот извештај за напредокот, геополитиката, евроинтеграциите, односите со соседните земји и мигрантската криза. Во врска со последниот извештај за напредокот, г. ПОПОСКИ изјави дека Владата на Република Македонија ги усвоила приоритетите и препораките во Националниот акциски план. Европратениците се распрашаа околу односите со Русија, Турција и Кина. Тој нагласи дека Република Македонија е европска земја, но сепак сака да има добри односи и со другите земји, а Русија, Турција и Кина уживаат во привилегирани односи. Зборувајќи за мигрантската криза, г. ПОПОСКИ потцрта дека Република Македонија постапува хумано со мигрантите, но на земјата сепак ѝ е потребна помош од ЕУ и соседите за справување со оваа криза. Европратениците го поставија прашањето околу спорот со името со Грција, при што г. ПОПОСКИ одговори дека дијалогот ветува, дури иако тоа е главната пречка за членство во НАТО и интеграцијата во ЕУ. Господин ПОПОСКИ изјави дека Република Македонија е добар пример во регионот како земја со добри добрососедски односи. Се постави и прашањето околу инфраструктурата со соседните земји. Господин ПОПОСКИ посочи дека Република Македонија тековно ја подобрува инфраструктурата за да се овозможи подобра поврзаност со соседите. Тој изрази надеж дека ЕУ набргу ќе донесе одлука за започнување на пристапните преговори. 
6. Мигрантската криза: Предизвици, управување и можни последици
Господин НИКОЛОСКИ ја нагласи потребата од солидарност меѓу земјите од Западен Балкан и ЕУ при справување со мигрантската криза. Посочи дека Република Македонија се обидува да понуди најдобар и најбезбеден транзит за мигрантите. Тој ги информира членовите дека земјата работи на специјален план за зимата во соработка со невладините организации. Изјави дека на Република Македонија ѝ се потребни две работи за справување со мигрантската криза: дополнителни финансиски средства и помош од ЕУ, како и јасна стратегија и упатства од ЕУ. Го повика ЕП да почне со нацрт на заемно прифатлива стратегија за справување со мигрантската криза. 
Г-ѓа МАЛЕТИЌ изјави дека мигрантската криза е еден од најголемите предизвици во светот. Посочи дека институциите на ЕУ се веќе во преговори во врска со справувањето со мигрантската криза. Г-ѓа МАЛЕТИЌ нагласи дека ЕУ и Република Македонија мора да најдат заедничко решение за подобра гранична контрола и за идентификација на поединците што влегуваат во земјата. Посочи и дека ЕУ мора да најде подобар начин за обезбедување финансиска помош за Република Македонија. Ја нагласи потребата од зајакнато финансирање и напори, како и потребата од човечки ресурси и инфраструктура. Мора да се најдат капацитети за зајакнување и зголемување на меѓуграничната соработка меѓу Република Македонија и Грција. 

Во дебатата што следуваше, европратениците и пратениците го отворија прашањето околу употребата на ИПА-фондовите наменети за овие цели, и беше посочено дека Република Македонија има добиено средства за помош при справување со мигрантите и управување со границите. Членовите ги продискутираа и извештаите за малтретирањето на бегалците од страна на полициските сили. Се отвори прашањето околу дискриминацијата против бегалците во неколку земји, што беше проследено со критики од европратениците. Во текот на дебатата, членовите се согласија дека ЕУ треба да вложи повеќе напори и да обезбеди средства за Република Македонија. 
Следниве членови зедоа учество во дебатата: г. КОРАО (европратеник), г-ѓа МАЛЕТИЌ (европратеник), г. НИКОЛОСКИ (пратеник), г. ХАСИПИ (пратеник)
7. Усвојување на препораките
Препораките беа усвоени. 
8. Други точки на агендата
Немаше други точки на агендата.

9. Датум и место за 14-тиот состанок на Мешовитиот парламентарен комитет – ЕУ и Република Македонија
Местото и датумот за следниот состанок на МПК ќе се утврди по одржувањето на изборите во Република Македонија. 

Состанокот заврши на 4 декември во 12:22 часот.

